
Deialdia, familia langile izateko bi lanpostu oposizio-

lehiaketa bidez betetzeko  

OINARRIAK 

1. oinarria.– Arau orokorrak. 

1.1. Deialdi honen helburua da D mailako familia langile izateko bi lanpostu betetzea, lehiaketa-

oposizio bidez. Lanpostu horiek 5 eta 7 zenbakiak dituzte plantilla organikoan, lanaldi osokoa 

eta %50eko lanaldia, hurrenez hurren, Oinarrizko Gizarte Zerbitzuaren Etxez Etxeko Laguntza 

Zerbitzuaren (ELZ) programaren barruan. 

Leitza, Goizueta, Areso eta Aranoko Gizarte Zerbitzuen Mankomunitateko Oinarrizko Gizarte 

Zerbitzuko kide diren herrietako etxe partikularretan etxez etxeko laguntza zerbitzua ematea da 

lanpostuaren egitekoa. 

Hori dela eta, Eskualdeko Gizarte Zerbitzuaren egoitzatik (Leitza) lantoki zehatzetara joan 

beharko da. Langile bakoitzak bere kabuz egin beharko du joan-etorria, eta Mankomunitateak 

ordainduko du kilometrajea, Nafarroako Gobernuak unean-unean ezarritakoaren arabera. 

Bi hilabeteko probaldia ezarriko da, eta, epe horretan, aldeetako edozeinek kontratua bertan 

behera utzi ahal izango du, alde bakarreko erabaki hartuta.  

1.2. Kontratatzen diren langileek Leitza, Goizueta, Areso eta Aranoko Gizarte Zerbitzuen 

Mankomunitateko lan-kontratudun langile finko izaera lortuko dute. Eskola Graduatuaren 

baliokidea den gutxieneko titulazioa behar denez, D mailako lanpostuak izanen dira eta plantilla 

organikoan eta gainerako xedapen aplikagarrietan aurreikusitako ordainsariak eta osagarriak 

jasoko dituzte. Halaber, Gizarte Segurantzaren Araubide Orokorrean afiliatu eta alta emango 

zaie. 

1.3. Lanpostuak bete gabe utz ditzake epaimahaiak, baldin eta uste badu izangai bakar batek ere 

ez dituela betetzen lanpostuan aritzeko behar diren gutxieneko ezagutzak. 

1.4. Hautaketa-proben emaitzak kontratazio-zerrenda bat sortzeko erabiliko dira. Leitza, 

Goizueta, Areso eta Aranoko Gizarte Zerbitzuen Mankomunitateak zerrenda hori erabil dezake 

lanpostu hutsak bitarteko langileekin betetzeko, lan-bajengatiko aldi baterako ordezkapenak 

egiteko, oporrak hartzeko eta zerbitzuak indartzea eskatzen duen edozein behar puntual 

betetzeko. Mankomunitatean gaur egun dauden zerrenden gainetik egongo da zerrenda hori. 

1.5. Deialdiaren oinarri hauek Nafarroako Aldizkari Ofizialean, Leitza, Goizueta, Areso eta 

Aranoko Gizarte Zerbitzuen Mankomunitatearen iragarki oholean eta haren web-orrian 

(https://www.lagagizartezerbitzua.org/) argitaratuko dira. 

2. oinarria.–Izangaiek bete beharreko baldintzak. 

2.1. Hautaprobetan onartuak izateko, izangaiek ondoko baldintzak bete beharko dituzte 

eskabideak aurkezteko epea bukatzen den egunean, eta horien kopia aurkeztu beharko dute: 

- 16 urte beteak izatea eta erretiroa hartzeko gehieneko adina ez gainditzea. 



- Espainiako edo Europar Batasuneko estatu kide bateko nazionalitatea izatea, edo Europako 

Erkidegoak izenpetu eta Espainiak berretsitako Nazioarteko Itunen aplikazio-eremuan 

sartutako estatu batekoa, langileen edo horietako baten ezkontidearen zirkulazio askea 

aplikatzekoa den kasuetan. 

- Lanpostuko zereginak betetzeko behar den gaitasun fisiko eta psikikoa izatea. 

- Eginkizun publikoak betetzeko ezgaitua edo gabetua ez izatea, eta inongo administrazio 

publikoren zerbitzutik bereizia ez izatea. 

- Eskola Graduatua, Lehen Mailako Lanbide Heziketako titulua edo baliokidea izatea, edo 

eskaerak aurkezteko epea bukatzen den egunean titulu hori eskuratzeko moduan egotea 

(titulu hori lortzeko eskubideak ordaindu izanaren gordekina) 

- Ondorengo mailetan euskararen ezagutza egiaztatzea: B2 ahozko maila eta B1 idatzia edo 

ofizialki baliokidetzat jotzen den titulazioa, dela hizkuntza-eskola ofizial batek emandako 

gaitasun-ziurtagiriaren edo baliokidetzat jotzen den titulazioaren bidez, dela oposizio-aldia 

egin aurretik euskararen ezagutzari dagozkion probak eginez. 

- Ondoko titulazio hauetakoren bat edukitzea: 

• Gizarte-erakundeetan dauden mendeko pertsonentzako arreta soziosanitarioaren 

profesionaltasun-ziurtagiria. 

• Etxeko pertsonentzako arreta soziosanitarioaren profesionaltasun-ziurtagiria. 

• Etxez Etxeko Laguntzako Laguntzailearen profesionaltasun-ziurtagiria. 

• Autonomia-sistemako eta mendekotasuna artatzeko zentroetako eta zerbitzuetako 

gerokultore, zaintzaile eta etxez etxeko laguntzako laguntzaile eta laguntzaile 

pertsonalaren lanbide-kategorietan salbuespenezko gaikuntza edo behin-behineko 

gaikuntza ematea, martxoaren 13ko 1653/2018 ebazpenaren arabera. 

• Beste titulazio ofizial batzuk edo hemen zerrendatutakoen baliokide diren 

profesionaltasun-ziurtagiriak. 

- Ondoko titulu hauetakoren bat dutenak ere izangaitzat onartuko dira: 

• Mendekotasun egoeran dauden pertsonei laguntzeko teknikaria. 

• Erizaintzako Zaintza Osagarrietako teknikaria. 

• Arreta soziosanitarioko teknikaria. 

Atzerrian lortutako tituluak badira, homologazioaren egiaztagiria eduki beharko da. 

- Ibilgailuak gidatzeko B1 motako baimena eta ibilgailua izatea. 

2.2. Betebehar horiek eskabideak aurkezteko epea bukatzen den unean bete beharko dira, eta 

prozedurak iraun bitartean betekizunari eutsi, Leitza, Goizueta, Areso eta Aranoko Gizarte 

Zerbitzuen Mankomunitateak izendapena egin eta kontratua sinatu arte. 

3. oinarria.–Eskabideak 

3.1. Deialdi honetan parte hartu ahal izateko eskabidea aurkeztu beharko da Leitza, Goizueta, 

Areso eta Aranoko Gizarte Zerbitzuen Mankomunitateko Erregistro Orokorrean (Elbarren 1 

31880 Leitza), Mankomunitateko Egoitza Elektronikoan 

(https://lagagizartezerbitzua.egoitzaelektronikoa.eus) edo Administrazio Prozedura Erkidearen 

urriaren 1eko 39/2015 Legearen 16.4 artikuluan aurreikusitako edozein bide erabiliz, hogeita 

hamar egun naturaleko epean, deialdia Nafarroako Aldizkari Ofizialean argitaratu eta 

biharamunetik hasita. 

Eskaera posta bulego batean aurkeztea erabakiz gero, gutunazal irekian egingo da, postako 

langileek eskabideari data eta zigilua jar diezazkioten, ziurtatu baino lehen. Eskaerak aurkezteko 

https://lagagizartezerbitzua.egoitzaelektronikoa.eus/


epearen barruan, mezu elektroniko bat bidali behar da info@lagagizartezerbitzua.org helbidera, 

gai hori azaltzeko. 

Eskabideak deialdi honetako I. eranskinean argitaratutako ereduari lotuko zaizkio edukiari 

dagokionez. 

3.2. Hautagaiek helbide elektroniko bat eman beharko dute, jakinarazpenetarako. 

3.3. Deialdi honetako seigarren oinarrian ezarritakoaren arabera epaimahai kalifikatzaileak 

baloratu behar dituen merezimenduak alegatu beharko dituzte izangaiek. 

3.4. Alegatutako merezimenduak frogatu beharko dira enpresaren ziurtagiriekin, lan 

bizitzarekin, lan kontratuekin eta behar bezala konpultsatutako agiriekin, bestela ez 

aurkeztutzat joko baitira. Agiri horiek eskabideetarako ezarritako epean eta moduan aurkezten 

ez badira, merezimenduak ez dira baloratuko. 

3.5. Eskabidearekin batera agiri hauek aurkeztu beharko dira: 

- NANaren fotokopia. 

- Deialdian eskatutako titulazioaren fotokopia konpultsatua. 

- Izangaiek alegatutako merezimenduen frogagiriak, deialdi honetako zazpigarren 

oinarriaren arabera. 

- B-1 gidabaimenaren fotokopia eta norberaren baliabideekin joan-etorriak egiteko 

konpromisoa, izangaiak sinatutako eranskinaren arabera. 

3.6. Eskabideak aurkezteko epea luzaezina izango da. 

3.7. Eskabidean atzematen diren akats materialak edo egitezkoak edozein unetan zuzendu ahal 

izango dira, ofizioz edo interesdunak eskatuta. 

4. oinarria.–Izangaien onarpena eta erreklamazioak. 

4.1. Eskaerak aurkezteko epea amaituta, Mankomunitateko lehendakariak ebazpena emango 

du onartuen eta baztertuen behin-behineko zerrenda onartzeko. Zerrenda hori Nafarroako 

Aldizkari Ofizialean eta Leitza, Goizueta, Areso eta Aranoko Gizarte Zerbitzuen 

Mankomunitatearen web orrian argitaratuko da. 

4.2. Izangai baztertuek hiru egun balioduneko epea izanen dute, behin-behineko zerrenda 

argitaratzen denetik, erreklamazioak aurkezteko eta, akatsik egin badute, haiek zuzentzeko. 

Ezarritako epean erreklamaziorik aurkezten ez bada, behin-behineko zerrenda behin betikoa 

bilakatuko da. 

4.3. Erreklamazioetarako epea amaitutakoan, eta erreklamazioei erantzun ondoren, 

epaimahaiburuak ebazpena emango du onartu eta baztertuen behin betiko zerrenda onartzeko. 

Behin betiko zerrenda onesten duen ebazpenean berean zehaztuko da probak non, noiz eta zein 

ordutan hasiko diren, eta hori Nafarroako Aldizkari Ofizialean eta Mankomunitatearen web 

orrian argitaratuko da. 

5. oinarria.–Epaimahaia. 

5.1. Honako hauek izanen dira epaimahai kalifikatzaileko kideak: 

1. Epaimahaiburua: Maider Amantegi Urdalleta andrea, Leitza, Goizueta, Areso eta Aranoko 

Gizarte Zerbitzuen Mankomunitateko burua. 

Ordezkoa: Itxaro Zabaleta Telleria andrea, Leitza, Goizueta, Areso eta Aranoko Gizarte 

Zerbitzuen Mankomunitateko lehendakariordea. 

2. Mahaikidea: Juana Jaka Garmendia andrea, Irurtzun aldeko Gizarte Zerbitzu Oinarrizkoko 

gizarte langilea. 

Ordezkoa: Maria Juncal Otxotorena Sagastibeltza andrea, Leitza, Goizueta, Areso eta Aranoko 

Oinarrizko Gizarte Zerbitzuko gizarte langilea. 

3. Mahaikidea: Ana Balda Sanjuan andrea, Etxarri aldeko Gizarte Zerbitzu Oinarrizkoko gizarte 

langilea. 

Ordezkoa: Maite Urroz Telletxea andrea, Leitza, Goizueta, Areso eta Aranoko Oinarrizko Gizarte 

Zerbitzuko gizarte langilea. 

4. Idazkaria: Maider Castilla Elarre andrea, Leitza, Goizueta, Areso eta Aranoko Gizarte 

Zerbitzuen Mankomunitateko idazkaria edo hark izendatzen duena. 

–Ordezkoa: Miriam Arozena San Miguel, Goizuetako Udaleko idazkaria. 

5.2. Epaimahaia hautaprobak egin baino lehen eratuko da, eta, eratu ahal izateko, kideen 

gehiengo osoak agertu beharko du gutxienez. 

5.3. Epaimahaiak gehiengoz erabakiko ditu deialdi honetako oinarriak ulertu eta aplikatzeko 

sortzen diren arazo guztiak. 

5.4. Epaimahai kalifikatzaileko idazkariak aktak egingo ditu eta horietako bakoitza epaimahaiko 

kide guztiek izenpetuko dute. 

5.5. Epaimahaiak aholkulari adituen laguntza izan dezake proba batzuetan nahiz guztietan. 

Aholkulari horiek beren espezialitate teknikoetan aritzera mugatuko dira eta epaimahaiari 

lagunduko diote. 

6. oinarria.–Oposizio-lehiaketaren nondik norakoak. 

6.1. Oposizio-lehiaketa bi alditan eginen da, lehiaketaldia lehenbizi eta oposizioaldia gero, 

oinarri hauetan adierazten den moduan. 

6.2. Lehiaketa-oposizioa onartutako eta baztertutako izangaien behin betiko zerrendarekin 

batera iragarritako egunean, orduan eta lekuan hasiko da. 

Epaimahaiak garaiz emanen ditu aditzera gainerako proben egunak, erregelamenduari jarraikiz. 

6.3. Oposizio-lehiaketaren gehieneko balorazio orokorra 100 puntukoa izanen da, 30 puntu 

lehiaketaldiari dagozkio eta 70 puntu oposizioaldiari. 

7. oinarria.-Lehiaketaldia. 

Izangaiaren merezimenduak baloratzea du helburu. Lanpostuaren eginkizunekin zuzeneko 

zerikusia duten gaiei buruzkoak izanen dira beti. 

Epaimahaiak, merezimenduen autobaloraziorako III.eranskinean jasotako merezimenduak 

baloratuko ditu, gehienez ere 30 puntu eskuratu daitezke. Izangaiek agiri bidez frogatuko dituzte 

merezimendu horiek oposizio-lehiaketan parte hartzeko eskabidea aurkeztean, jatorrizko 

agiriekin edo behar bezala konpultsatutakoekin. Horrela egin ezean, ez aurkeztutzat joko dira. 



Balorazioa baremo honen arabera egingo da: 

A.- Prestakuntza (gehienez, 5 puntu) 

a.1) Jaso edo emandako etengabeko prestakuntza ikastaro bakoitzeko 

Lanpostuarekin zerikusi zuzena duten ikastaroak eta mintegiak, zentro ofizialek edo 

administrazio publikoek behar bezala ziurtatuak: 0.01 puntu ordu bakoitzeko. 

a.2) Egiaztatutako bigarren titulazio akademiko bakoitzeko: 

• Arreta Soziosanitarioko eknikaria (maila ertaina): 4 puntu 

• Erizaintzako Zaintza Osagarrietako teknikaria (erdi mailakoa) edo baliokidea: 4 puntu 

• Gizarteratzeko Goi-mailako teknikaria 

B.- Lan-esperientzia (gehienez 25 puntu) 

• Toki entitateetan etxez etxeko laguntza zerbitzuan familia langile gisa egindako urte 

bakoitzeko: 2 puntu 

• Beste administrazio publiko batzuetan edo enpresa publiko edo pribatuetan, pertsona 

nagusi edo/eta desgaituekin zuzeneko arretan emandako zerbitzu urte bakoitzeko: 

puntu 1. 

Eskabideak aurkezteko epea amaitu baino lehen osatutako merezimenduak bakarrik 

barematuko dira. 

Esperientzia profesionala enpresa edo administrazio kontratatzailearen ziurtagirien bidez 

justifikatuko da. Ziurtagiri horietan, lanpostua, kontratuen hasiera eta amaiera datak eta 

kontratu bakoitzaren lanaldia jasoko dira. Merezimenduak hasi eta amaitu zireneko data 

zehatzak jasotzen ez dituzten zerbitzu-ziurtagiriak ez dira kontuan hartuko. 

Lehiaketaldia bukatutakoan, izangai bakoitzak lortutako puntuazioa Leitza, Goizueta, Areso eta 

Aranoko Oinarrizko Gizarte Zerbitzuaren webgunean argitaratuko da. 

Bi egun naturaleko epea irekiko da lortutako emaitzen inguruko alegazioak egiteko. 

 

8. oinarria.- Oposizioaldia 

Oposizio fasearen helburua lanposturako eskatzen den gaitasuna frogatzea da. Proba teoriko 

bat izango du, eta, ondoren, proba praktiko bat. Kartazal itxien sistemaren bidez eginen dira eta 

gehienez ere 70 puntu lortzen ahalko dituzte. Bazterturik geldituko dira guztira gutxienez 35 

puntu lortzen ez dituzten izangaiak. 

Deialdi bakarra egingo da proba bakoitzerako, eta izangaiek nortasun-agiri nazionala, 

pasaportea edo gidabaimena eraman beharko dute. Azterketara agertzen ez direnak edo 

arestian aipatutako agirietako baten bidez nortasuna egiaztatzen ez dutenak oposiziotik kanpo 

geratuko dira. 

Proba teoriko eta praktikoa egin bitartean, ezgaitasun aitortua duten eta eskabidean hala eskatu 

duten izangaientzat, denbora eta baliabide aldetik behar diren eta posible diren egokitzapenak 

eginen dira. 

8.1.- Proba teorikoa (gehienez, 35 puntu): 



Proba teorikoan galdera sorta bat erantzun beharko da, idatziz. Galdera bakoitzak zenbait 

aukera izanen ditu erantzuteko, baina erantzun bakarra izanen da zuzena. Gehienez ere 35 

puntu lortzen ahalko dira. Erantzun okerrak ez dira zigortuko (ez da punturik kenduko). 

Galderak II. eranskinean agertzen diren gaiei buruzkoak izanen dira. 

Ariketaren iraupena ariketa hasi aurretik zehaztuko da. 

8.2.- Proba praktikoa (gehienez, 35 puntu): 

Proba praktikoan, idatziz erantzun beharko zaie zenbait kasu praktikori, eta gehienez ere 35 

puntu lortzen ahalko dira. 

Ariketa kalifikatu ondoren, epaimahaik plikak irekitzeko ekitaldi publikora deituko ditu parte-

hartzaileak. Gainditu duten izangaien zerrenda eta lortutako kalifikazioak argitaratuko dira 

probaren lekuan, baita Leitza, Goizueta, Areso eta Aranoko Gizarte Zerbitzuen 

Mankomunitatearen web orrian ere. 

Hiru egun naturaleko epea irekiko da lortutako emaitzen inguruko alegazioak egiteko. 

9. oinarria.–Probak gainditzen dituztenen zerrenda, agiriak aurkeztea eta agiriak 

jasotzea. 

9.1. Izangaien kalifikazioa amaitutakoan, epaimahaiak jendaurrean jarriko du gainditutakoen 

zerrenda, lortutako guztizko puntuazioaren hurrenkeran, izangai bakoitzak lehiaketa-fasean eta 

oposizio-fasean lortutako kalifikazioak batuta. Deialdia egin duen organoari igorriko dio 

gainditutako hautagaien aldeko izendapen-proposamena. 

9.2. Epaimahaiak, aurkezten diren erreklamazioak ebatzi ondoren, halakorik baldin bada, parte-

hartzaile guztien behin betiko puntuazioak argitaratuko ditu Leitza, Goizueta, Areso eta Aranoko 

Gizarte Zerbitzuen Mankomunitateko iragarki-oholean eta Mankomunitatearen web orrian, eta 

izangaien zerrenda bidaliko dio, lortutako puntuazioaren arabera ordenatuta, 

Mankomunitateko Lehendakariari, espediente osoarekin batera, ebazpena eman dezan. 

9.3. Proposaturiko lehiatzaileek izendapen proposamena Nafarroako Aldizkari Ofizialean 

argitara eman eta hogeita hamar egun naturaleko epean jabetu beharko dute plazaz, non eta 

deialdia egin duen organoak ez duen jabetza hartzeko data finko bat finkatzen. 

9.4. Epe horretan, eta behar bezala justifikatutako ezinbesteko kasuetan izan ezik, 3.5 puntuan 

deskribatutako jatorrizko dokumentuak aurkezten ez dituzten esleipendunak ezin izango dira 

izendatu, eta haien jarduera guztiak indargabetuta geratuko dira; horrek ez du esan nahi 

erantzukizunik izango ez dutenik eskabidea faltsutzeagatik. 

9.5. Aurreko atalean aurreikusitako kasuan, deialdia egin duen organoak hutsik gelditzen diren 

lanpostuak beteko ditu Nafarroako Administrazio Publikoetan Sartzeko Erregelamenduaren 31. 

artikuluko 1. idatz-zatian aipatzen diren zerrendan agertzen diren izangaiekin (ekainaren 5eko 

113/1985 Foru Dekretuaren bidez onetsitako Erregelamendua). Aurreko ataletan ezarritako 

moduan jokatuko da izangai horiei dagokienez. 

10. oinarria.–Nola kudeatu gainditu duten izangaien zerrenda 

10.1. Atal honi jarraikiz eratutako zerrenda lehentsiko da, oraingoen gainetik egonez, eta 

indarrean egonen da harik eta kasuan kasuko lanpostuan sartzeko beste deialdi bat ebatzi arte; 



kasu horretan, orduan eratutako deialdiaren osagarria izan daiteke. Bestela, onartzen denetik 

gehienez ere 5 urtez egongo da indarrean. 

10.2. Ordezkapen-zerrendan dauden pertsonei Leitza, Goizueta, Areso eta Aranoko Gizarte 

Zerbitzuen Mankomunitatean sortzen diren beharren arabera deituko zaie, deialdi honetako 

oinarrietan eta aplikatzekoak diren gainerako arauetan ezarritakoari jarraikiz. 

Deia honela egingo da: 

a) Kontaktatu ahal izateko, gutxienez harremanetarako telefono bat eta helbide 

elektroniko bat eman beharko dizkiote zerrendako kideek Leitza, Goizueta, Areso eta 

Aranoko Gizarte Zerbitzuen Mankomunitateari, eta informazio hori beti eguneratuta 

eduki beharko dute. 

b) Kontratua eskaintzen zaion zerrendako kide bakoitzari gutxienez hiru saiakera egingo 

zaizkio 48 orduko epean, berak emandako harremanetarako baliabideen bitartez. 

Behar bezala frogaturako presazko kasuetan, kontratazioa, zerrendaren hurrenkera 

jarraituz, harekin harremanetan jarrita lanean berehala hastea onartzen duen 

lehenengo izangaiari eskainiko zaio. 

c) Zerrendakide bat ezin bada aurkitu, zerrendako hurrengoarekin edo hurrengoekin 

jarriko da harremanetan, postua bete arte. Harremanetan jartzerik izan ez duten 

pertsonek dagokien zerrendan duten lekuari eutsiko diote. Deialdi honetan xedatu ez 

den orotan, Lehendakaritza, Justizia eta Barneko kontseilariaren abenduaren 31ko 

814/2010 Foru Agindua aplikatuko da. 

10.3. Eskainitako lanpostuari edo izenpetutako kontratuari uko eginez gero, zerrendako azken 

lekuan geratuko da, honako egoera hauetakoren batean dagoela frogatzen ez badu: 

a) Indarrean dagoen izendapen, administrazio-kontratu edo lan-kontratu baten arabera 

behartuta egotea. 

b) Aldi baterako ezintasun egoeran edo amatasun edo adopzio lizentzia egoeran egotea. 

c) 3 urtetik beherako seme-alabaren bat zaindu behar izatea. 

d) Odol-ahaidetasuneko edo ezkontza-ahaidetasuneko bigarren mailara arteko senidea 

ardurapean izatea, adinagatik, istripuagatik edo gaixotasunagatik ezin bada bere kabuz 

moldatu. 

e) Norberaren ezkontza edo bikote egonkorren berdintasun juridikorako uztailaren 3ko 

6/2000 Legearen araberako egoera parekatua, baldin eta uko egitea eratu ondoko edo 

aurreko hamabost egun naturalen barruan gertatzen bada. 

f) Beste lan-kontratu baten egiaztagiria aurkezten denean. 

 

Aurreko idatz-zatian zerrendatutako egoeraren batean daudenek edo antzeko egoeraren 

batean daudenek, kontratazio-arloko organo eskudunak baloratu beharko dituenak, agiri bidez 

eta modu frogagarrian egiaztatu beharko dute hori, uko egin dioten lanpostua eskaini zaien 

egunetik kontatzen hasita hilabeteko epean; kasu horretan, zerrendan duten leku berean 

jarraituko dute. 

Artikulu honetako lehen atalean aipatutako kasu guztietan, izangaiek jakinaraziko dute noiz 

dauden berriz zerbitzua emateko prest. Horretarako, uko egitea eragin zuen egoera noiz bukatu 

den adierazten duten agiriak aurkeztu beharko dituzte. Jakinarazpen hori egiten ez den 

bitartean, ez zaie lanposturik eskainiko. 



10.4. Deialdia sorrarazi duen zerrendatik kanpo geldituko dira kasu hauetako batean dauden 

izangaiak: 

a) Eskainitako lanpostuari arrazoirik gabe uko egitea. 

b) Sinatutako kontratuari uko egitea, betiere B letrako kasuak gertatzen ez badira. 

c) Deialdia dela-eta lanpostua onartu ondoren, dagokion kontratua ez sinatzea. 

d) Urtebetez behin eta berriz ezinezkoa izatea izangaiarekin harremanetan jartzea, hark 

emandako telefonoetan edo posta elektronikoko helbideetan kontratatzeko deiak 

egiteko. 

Kontratatutako pertsonei alta emango zaie eta Gizarte Segurantzako Erregimen Orokorrean 

afiliatuko dira Leitza, Goizueta, Areso eta Aranoko Gizarte Zerbitzuen Mankomunitatean. Beraz, 

beren kargura izango dira dagokien kuota eta PFEZaren atxikipena, dagozkien zenbatekoetan. 

11. oinarria.–Datuen babesa. 

(EB) 2016/679 Erregelamenduaren (DBEO) 13. artikuluan ezarritakoarekin bat etorriz, honako 

hau jakinarazten zaie hautagaiei: 

- Partaideek emandako datu pertsonalen tratamenduaren arduraduna Leitza, Goizueta, 

Areso eta Aranoko Gizarte Zerbitzuen Mankomunitatea da. 

- Datuen tratamenduaren helburua da deialdi honen xede diren langileak hautatzea eta 

lanpostuak betetzea. 

- Hau da oinarri juridikoa: Datuak Babesteko Erregelamendu Orokorraren 6.1.b) artikulua. 

Interesduna parte den kontratu bat egikaritzeko edo interesdunak eskatuta kontratu 

aurreko neurriak eta artikulua aplikatzeko behar den tratamendua. Datuak Babesteko 

Erregelamendu Orokorraren 6.1.c) artikulua. 

- Datuak behar den denboran gordeko dira, zertarako biltzen diren, eta deialdiaren eta 

datuen tratamenduaren ondorioz sor daitezkeen erantzukizunak zehazteko. Artxiboen eta 

dokumentazioaren gaineko araudian xedatutakoa aplikatuko da (Nafarroako toki 

entitateetako agiriak ebaluatu eta deuseztatzeko jarraibideak). 

- Datuak legez aurreikusitako kasuetan jakinaraziko dira (5/2015 Errege Lege Dekretua, 

urriaren 30ekoa), argitalpena barne, 5/2018 Foru Legearen 19.2.f artikuluaren arabera. 

- Titularrek datuak eskuratzeko, zuzentzeko, ezabatzeko, mugatzeko, aurka egiteko eta 

eramateko eskubideak erabili ahal izango dituzte informazio gehiago aurkituko duten udal-

bulegoetan. 

- Halaber, eskubidea dute erreklamazio bat aurkezteko Datuak Babesteko Espainiako 

Agentzian (aepd.es) uste badute tratamendua ez datorrela bat indarrean dagoen 

araudiarekin. 

12. oinarria.–Errekurtsoak. 

Deialdi honen, bere oinarrien eta egintzen aurka, errekurtso hauetariko bat aurkez daiteke, 

hautara: 

a) Berraztertzeko errekurtsoa, egintzaren organo egileari zuzendua, hilabeteko epean, 

jakinarazi edo argitaratu eta biharamunetik hasita. 

b) Administrazioarekiko auzi-errekurtsoa, Nafarroako Justizia Auzitegi Nagusiko 

Administrazioarekiko Auzien Salari zuzendua, bi hilabeteko epean, errekurritutako egintza 

edo erabakia jakinarazi edo argitaratu eta biharamunetik hasita. 



c) Gora jotzeko errekurtsoa, Nafarroako Administrazio Auzitegiari zuzendua, hilabeteko 

epean, errekurritzen den erabakia argitaratu edo aplikazio egintza jakinarazi eta 

biharamunetik hasita. 

Epaimahaiaren egintzen aurka, gora jotzeko errekurtsoa aurkezten ahalko da, Leitza, Goizueta, 

Areso eta Aranoko Gizarte Zerbitzuen Mankomunitateari zuzendua, hilabeteko epean, 

errekurritutako egintza edo erabakia jakinarazten denetik aurrera. 

Leitzan, 2025eko apirilaren 1ean.–lehendakaria, Maider Amantegi Urdalleta. 

 

 

 


